
GLOBALLASHUV 
SHAROITIDA AYOLLAR RUHIY 
SALOMATLIGINI SAQLASH 
VA IJTIMOIY QO‘LLAB-
QUVVATLASH MEXANIZMLARI
Eshonqulova Guljahon Abduqaxxorovna
Qo‘qon universiteti Pedagogika va psixologiya 
kafedrasi katta o‘qituvchisi

ORCID: 0000-0002-8284-544X
Annotatsiya: Maqolada globallashuv sharoitida ayollarning ruhiy salomatligini saqlash va ularning ijtimoiy barqaror-
ligini ta’minlash inson kapitalini rivojlantirishning muhim sharti sifatida ilmiy jihatdan tahlil qilingan. O‘zbekiston tajribasi 
asosida ayollarni ijtimoiy-psixologik qo‘llab-quvvatlash tizimi, xususan, “Ayollar daftari” hamda mahallalardagi psixologik 
xizmatlarning samaradorligi yoritib berilgan. Shuningdek, ayollarning ruhiy barqarorligini oshirishga qaratilgan amaliy 
tavsiyalar ishlab chiqilgan.

Kalit so‘zlar: globallashuv, ruhiy salomatlik, ijtimoiy barqarorlik, inson kapitali, emotsional qo‘llab-quvvatlash, stress, 
“Ayollar daftari”.
Abstract: The article analyzes the preservation of women’s mental health and the обеспечение of their social stability 
in the context of globalization as an important condition for the development of human capital. Based on the experience 
of Uzbekistan, the effectiveness of the system of socio-psychological support for women, in particular the “Women’s 
Notebook” (“Ayollar daftari”) and psychological services in mahallas, is highlighted. Practical recommendations aimed at 
increasing women’s psychological resilience have also been developed.

Key words: globalization, mental health, social stability, human capital, emotional support, stress, “Women’s Notebook”.
Аннотация: В статье анализируется сохранение психического здоровья женщин и обеспечение их социальной 
стабильности в условиях глобализации как важное условие развития человеческого капитала. На основе опыта 
Узбекистана освещается эффективность системы социально-психологической поддержки женщин, в частности, 
программы “Женская тетрадь” (“Аёллар дафтари”) и психологических служб в махаллях. Также разработаны прак-
тические рекомендации, направленные на повышение психологической устойчивости женщин.

Ключевые слова: глобализация, психическое здоровье, социальная стабильность, человеческий капитал, эмо-
циональная поддержка, стресс, “Женская тетрадь”.

KIRISH
Globallashuv jarayonlari nafaqat iqtisodiy va texnologik yuksalishni, balki ijtimoiy munosabatlarning 

keskinlashuvi, axborot oqimining ko‘payishi va hayot sur’atlarining tezlashuvini ham keltirib chiqardi. Bu jara
yonlar inson psixikasiga, xususan, jamiyatning ustuni hisoblangan ayollar ruhiyatiga jiddiy ta’sir ko‘rsatmoqda. 
Ayolning ruhiy holati nafaqat o‘zining, balki oilaning va butun jamiyatning ruhiy muvozanatiga ham bevosita 
ta’sir etadi.

Zamonaviy sharoitda ayollarning ijtimoiy faolligini oshirish, ularni tadbirkorlik va boshqaruv tizimiga jalb 
etish bilan bir qatorda, ularning ruhiy salomatligini mustahkamlash masalasi davlat siyosatining muhim yo‘nali
shiga aylangan [V. Karimova, 2019]. “Ayol – bu nafaqat oilaning, balki jamiyatning ham tayanchi; uning ruhiyati 
sog‘lom bo‘lmasa, kelajak barqaror bo‘la olmaydi” [Sh. Mirziyoyev, 2021].

Maqola orqali globallashuv sharoitida ayollarning ruhiy salomatligiga ta’sir etuvchi omillarni aniqlash va 
ularni ijtimoiy-psixologik qo‘llab-quvvatlashning samarali mexanizmlarini ishlab chiqish maqsad qilib olindi. 
Ushbu maqsadga erishish uchun quyidagi vazifalar belgilandi: ayollar ruhiy salomatligining nazariy asoslarini 
tahlil qilish, globallashuv omillarining ayollar ruhiyatiga ta’sirini o‘rganish, O‘zbekistonda amalga oshirilayotgan 
ijtimoiy-psixologik himoya tizimini baholash hamda yakunda amaliy tavsiyalar ishlab chiqish.

MAVZUGA OID ADABIYOTLAR SHARHI
Ruhiy salomatlik – bu inson o‘z qobiliyatlarini amalga oshirishi, hayotning oddiy stresslariga dosh bera 

olishi, samarali mehnat qilishi va jamiyat hayotiga hissa qo‘sha olishi holatidir. Globallashuv davrida ayollarning 
ruhiy salomatligiga, asosan, axborot xuruji, rollar ziddiyati va ijtimoiy izolyatsiya kabi omillar salbiy ta’sir 
ko‘rsatish ehtimoli yuqori, deb taxmin qilish mumkin.

Birinchi navbatda, axborot xurujining ayollar ruhiyatiga ta’sirini aytadigan bo‘lsak, bu omil ijtimoiy tarmoqlar 
orqali kelayotgan salbiy va keraksiz ma’lumotlarning ta’siri bilan izohlanadi. Buni psixologiya sohasida “info-
demiya” atamasi orqali tushuntirish mumkin. Infodemiya natijasida ayollarda xavotir kuchayadi, o‘zini past 
baholash holatlari yuzaga keladi, “solishtirish bosimi” ortadi. Bundan tashqari, onlayn zo‘ravonlik va kamsitish 
orqali doimiy stress holatini yuzaga keltirish, uyqu hamda diqqat jarayonlarining buzilishi holatlari ham kuza
tiladi.

Jahon miqyosida ruhiy salomatlik muammolari dolzarb masalaga aylanib ulgurgan. Jahon sog‘liqni saqlash 
tashkiloti (JSST) ma’lumotlariga ko‘ra, kattalar orasida depressiya taxminan 5,7 % atrofida uchraydi va erkak
larga nisbatan ayollarda ko‘proq qayd etiladi1. Shuningdek, JSSTning 2025-yilgi yangilanishlarida dunyoda 
1 milliarddan ortiq odam turli ruhiy buzilishlar bilan yashayotgani ta’kidlangan2. Eng keng tarqalgan omillardan 
biri sifatida shuni aytish mumkinki, ijtimoiy tarmoqlardagi “ideal hayot” tasvirlari ayollarda o‘zini boshqalar bilan 
taqqoslashni kuchaytiradi. Bunday solishtirishlar tanadan norozi bo‘lish, o‘ziga ishonchsizlik va kayfiyatning 
tushishi kabi holatlarni tezlashtiradi.

Axborot xurujida muammo faqat ma’lumotlar ko‘pligida emas, balki ularning hissiy jihatdan “agressiv” 
bo‘lishidadir. Chunki falokatli sahnalar, mojarolar, qo‘rqituvchi xabarlar, shuningdek, ayol obrazini kamsituvchi 
kontentlar miyada doimiy “xavf signali”ni ushlab turadi. Natijada stress gormoni tizimi uzoq vaqt faollashib, 
bezovtalik, tez jahli chiqish, charchoq va uyqu buzilishi holatlarining kuzatilish ehtimoli ortadi. Bu ma’lumot-
lardan ko‘rinib turibdiki, axborot oqimining keskin ortishi mavjud xavf omillarini yanada kuchaytirib yuborishi 
mumkin.

Ikkinchi omil – bu rollar ziddiyatidir. Ushbu omilni ish faoliyati va oilaviy majburiyatlarni uyg‘unlashtirish-
dagi qiyinchiliklar sifatida izohlash mumkin. Globallashuv sharoitida “rollar ziddiyati”, masalan, ishdagi muvaf-
faqiyatga erishish talabi bilan uy-ro‘zg‘or va farzand tarbiyasidagi mas’uliyatning bir vaqtda kuchayishi ayol 
ruhiyatida doimiy ichki bosimni keltirib chiqaradi. Axborot xuruji esa bu ziddiyatni yanada kuchaytiradi, sababi 
ijtimoiy tarmoqlarda bir vaqtning o‘zida “ideal ona”, “ideal turmush o‘rtoq”, “ideal mutaxassis”, “ideal qomat” kabi 
ko‘plab standartlar targ‘ib qilinadi. Ayol bu standartlarni bajarishga intilar ekan, real imkoniyatlar bilan “kutil-
malar” o‘rtasida tafovut paydo bo‘ladi, bu esa aybdorlik hissi, emotsional charchoq, ish bilan bog‘liq charchoq 
(burnout) va o‘zidan qoniqmaslik tuyg‘ularini kuchaytiradi.

Uchinchidan, ijtimoiy izolyatsiya va yolg‘izlik ham ayollardagi ruhiy salomatlikka kuchli ta’sir ko‘rsatib, 
xavf darajasini oshiradi. Yolg‘izlik ko‘rsatkichiga ham dunyo miqyosida yuqori darajada e’tibor qaratilmoqda. 
Bunga dalil sifatida Gallup’ning dastlabki global yolg‘izlik o‘lchovida qatnashgan respondentlarning 23 % i 
“kunning katta qismida” yolg‘izlikni “ko‘proq” his qilishini bildirganini keltirish mumkin (Andrew Dugan, 2024)3. 
Yolg‘izlik kuchayganda, inson ko‘proq onlayn muhitga “suyanib qoladi”. Ijtimoiy tarmoqlardagi salbiy kontent va 
nizoli muloqotlar ruhiy holatni yanada yomonlashtirishi, natijada esa real ijtimoiy tayanch bo‘lgan yaqinlarning 
qo‘llab-quvvatlashi sustlashishi mumkin.

TADQIQOT METODOLOGIYASI
Mazkur tadqiqotda globallashuv sharoitida ayollarning ruhiy salomatligiga ta’sir etuvchi omillarni tahlil 

qilish uchun nazariy tahlil, taqqoslash va umumlashtirish usullaridan foydalanildi. Shuningdek, xalqaro va milliy 
tashkilotlar, xususan, JSST hamda Gallup tadqiqotlari ma’lumotlari ikkilamchi manba sifatida o‘rganildi. Adabi
yotlar sharhi asosida axborot xuruji, rollar ziddiyati va ijtimoiy izolyatsiyaning ayollar ruhiy holatiga ta’siri tizimli 
yondashuv asosida tahlil qilindi hamda mavjud ilmiy xulosalar umumlashtirildi.

TAHLIL VA NATIJALAR
Demak, ijtimoiy qo‘llab-quvvatlash ijtimoiy muloqot orqali insonning emotsional ehtiyojlarini qondirishni 

anglatadi. Qo‘llab-quvvatlashning asosiy turlari sifatida emotsional qo‘llab-quvvatlash (mehr, e’tibor, tushunish 
va ishonch orqali hissiy holatni mustahkamlash), instrumental qo‘llab-quvvatlash (uy yumushlari, ovqat tayyor-
lash, tozalash, bolaga qarash, bemorni parvarish qilish), kundalik hayotdagi ishlarda ko‘maklashish (masalan, 

1	 https://www.who.int/news-room/fact-sheets/detail/depression
2	 https://www.who.int/news/item/02-09-2025-over-a-billion-people-living-with-mental-health-conditions-services-require-urgent-

scale-up
3	 Dugan, A. (2024, July 10). Over 1 in 5 People Worldwide Feel Lonely a Lot. Gallup.

maslahat berish, bolalarni parvarishlashda yordam ko‘rsatish va h.k.) kabilarni ko‘rsatish mumkin. Bundan 
tashqari, axborot qo‘llab-quvvatlashi ham mavjud bo‘lib, bu insonga foydali ma’lumot, maslahat va yo‘l-yo‘riq 
berish orqali uning muammoga moslashishini va to‘g‘ri qaror qabul qilishini yengillashtirishdi4 [V. Karimova, 
2019]. 

O‘zbekistonda ayollarni ruhiy jihatdan qo‘llab-quvvatlash davlat siyosati darajasiga ko‘tarilgan. “Ayollar 
daftari”, “Oila” markazlari, “Ayollar maslahat kengashlari” hamda psixologik xizmat markazlari ayollar ruhiy 
barqarorligini tiklashda samarali faoliyat yuritmoqda.

Mahallalarda “Ayollar klublari” va “Psixologik maslahat xonalari” tashkil etilib, ularda stressni yengish, oilaviy 
muammolarni hal etish, o‘zini qadrlashni oshirishga qaratilgan treninglar o‘tkazilmoqda. Bu tizimning asosiy 
maqsadi shundan iboratki, ayolning o‘z ichki kuchini tiklash, o‘zini qadrlash hissini kuchaytirish va hayotiy moti-
vatsiyasini yangilashdir. Ushbu bo‘limda tadqiqot qanday o‘tkazilgani (so‘rovnoma, suhbat, kuzatuv) haqida 
batafsil ma’lumot beriladi. Masalan, tahlil uchun 2023–2024-yillarda Toshkent shahri va viloyatlardagi “Ayollar 
daftari”da ro‘yxatda turgan 300 nafar ayol o‘rtasida o‘tkazilgan so‘rovnoma natijalari tahlil qilindi. Tadqiqotlar 
shuni ko‘rsatdiki, ijtimoiy yordam olgan ayollar o‘z hayotidan ko‘proq qoniqish hissini sezgan, o‘ziga bo‘lgan 
ishonchi ortgan va ruhiy salomatligi birmuncha yaxshilangan5 [N. Abdukarimova, 2021]. Aksincha, ijtimoiy izo
lyatsiya esa depressiv holat, xavotir va o‘zini qadrsiz his etish kabi muammolarni kuchaytirib yuborgan.

So‘nggi yillarda mamlakatimizda ayollarni ruhiy jihatdan qo‘llab-quvvatlash borasida quyidagi amaliy nati-
jalarga erishildi (2021-yil “Mahalla va oilani qo‘llab-quvvatlash vazirligi” hisobotlari asosida):

1.	 Mahallada ijtimoiy himoyaga muhtoj ayollarning dardini eshitadigan hamda muammolarini hal etishga 
ko‘maklashadigan tuzilma – “Ayollar maslahat kengashlari” faoliyati yo‘lga qo‘yildi, shuningdek, qizlarning 
iste’dodlarini ro‘yobga chiqarishga ko‘maklashish maqsadida “Bibixonim maktablari” tashkil etildi;

2.	 Ishchi guruhlar bilan birgalikda 30 yoshdan yuqori bo‘lgan jami 6 294 201 nafar xotin-qizlar (90,5 %) bilan 
muloqotlar o‘tkazildi va ular natijalariga ko‘ra, 850 mingdan ortiq ehtiyojmand xotin-qizlarning muammolari 
“Ayollar daftari” bilan ishlash tizimi doirasida hal etildi;

3.	 Og‘ir turmush sharoitida yashayotgan, nogironligi bo‘lgan 7 350 nafar ayollar va bolalarga reabilitatsiya 
vositalari ajratildi, 1 401 nafarini arzon uy-joylar bilan ta’minlash uchun hujjatlar tayyorlanib, mutasad-
dilarga taqdim etildi;

4.	 Zo‘ravonlikdan jabr ko‘rgan 35 994 nafar xotin-qizlarga himoya orderi berildi, mahalla faollari tomonidan 
himoya orderi berilgan 7 445 ta oiladagi nizolar bartaraf etildi, 16 861 ta oila yarashtirildi, jinoyat sodir 
etgan 26 nafar xotin-qizlar kafillik asosida muddatidan oldin jazodan ozod etildi6[L.Muhammadjonova va 
boshqalar.]

5.	 23 685 nafar xotin-qizlarga oliy ta’lim muassasalariga davlat granti asosida tanlovda ishtirok etishlari uchun 
tavsiyanomalar berildi;

Ayollarning ruhiy barqarorligini ta’minlashda ijtimoiy qo‘llab-quvvatlash mexanizmlarini kuchaytirish, avvalo, 
hududlarda psixologik xizmatlar tarmog‘ini kengaytirishni talab etadi. Shu maqsadda har bir tuman markazida 
ayollar uchun bepul psixologik maslahat ko‘rsatadigan maskanlarni tashkil etish tavsiya etiladi. Shuningdek, 
mahallalarda “psixolog-volontyor” tizimini yo‘lga qo‘yish maqsadga muvofiq bo‘ladi. Bu orqali psixologiya yo‘na
lishida tahsil olayotgan talabalarni amaliyotga jalb etish va aholiga psixologik yordam ko‘rsatishning uzluksiz 
hamda ommabop modelini shakllantirish mumkin bo‘ladi.

Profilaktik yondashuv sifatida ayollar uchun motivatsion va psixoprofilaktik treninglarni muntazam o‘tka
zish zarur. Jumladan, “O‘zini qadrlash” bo‘yicha treninglar, “Stressni boshqarish” mashg‘ulotlari, “Oilaviy 
muloqot madaniyati” mavzularida seminarlar tashkil etish tavsiya etiladi. Psixologik adabiyotlarda ijtimoiy 
qo‘llab-quvvatlashning stressni kamaytirishdagi roli ko‘p marotaba ta’kidlangan: inson o‘zini yolg‘iz emas, 
balki do‘stlar, qarindoshlar va hamkasblar bilan chambarchas bog‘langan deb his qilar ekan, stress oqibatlari 
o‘z-o‘zidan yumshaydi yoki uning salbiy ko‘rinishlari pasayadi [N. Urunova, 2024].

Bundan tashqari, ommaviy axborot vositalari va raqamli platformalar orqali ijobiy ayol obrazini targ‘ib qilish, 
“Baxtli ayol – sog‘lom jamiyat” g‘oyasi asosida psixologik savodxonlikni oshirishga qaratilgan axborot kampani-
yalarini yo‘lga qo‘yish ham muhim yo‘nalish hisoblanadi. Umuman olganda, ayollarning ruhiy barqarorligini 
ta’minlashda ijtimoiy qo‘llab-quvvatlash tizimi ijtimoiy-psixologik xavfsizlikning muhim kafolati sifatida namoyon 
bo‘ladi.

O‘zbekiston tajribasi shuni ko‘rsatadiki, davlat siyosati, mahalla tizimi va fuqarolik jamiyati institutlari o‘zaro 
hamkorlikda ishlagan sharoitda ayollarning hayotdan qoniqishi, o‘zini qadrlashi va motivatsiyasi sezilarli dara-

4	 V.Karimova, Z. (2019). Psixologik qo‘llab-quvvatlashning ijtimoiy ahamiyati. Toshkent: Fan.
5	 Abdukarimova, N. (2021). Diniy qadriyatlarning psixoterapevtik ta’siri. Buxoro: BDU nashriyoti.
6	 L.Muhammadjonova va b. “Oila va xotin-qizlar” ilmiy-tadqiqot instituti xabarnomasi

jada ortadi. Demak, ijtimoiy qo‘llab-quvvatlash faqat “yordam” mexanizmi bo‘lib qolmay, balki ayolning ruhiy 
mustahkamligi, oilaning totuvligi va jamiyatning barqaror taraqqiyotini ta’minlovchi ijtimoiy-psixologik omil sifa-
tida qaraladi.

XULOSA VA TAKLIFLAR
Umuman olganda, globallashuv sharoitida ayollar ruhiy salomatligini saqlash inson kapitalini rivojlanti

rishning muhim sharti bo‘lib, bu jarayon ijtimoiy qo‘llab-quvvatlash tizimi, mahalla hamkorligi va psixologik 
xizmatlarning ommabopligi bilan bevosita bog‘liqdir. Ayolning ruhiy barqarorligi mustahkam bo‘lsa, oilaviy 
muhitda muloqot madaniyati, farzand tarbiyasi, mehnat unumdorligi hamda jamiyatning ijtimoiy barqarorligi 
yanada kuchayadi. Shu bois, ijtimoiy qo‘llab-quvvatlashni institutsional darajada kengaytirish ayollar farovonligi 
bilan bir qatorda jamiyat taraqqiyotining ham muhim kafolati sifatida qaralishi lozim.

1.	 Abdukarimova, N. (2021). Diniy qadriyatlarning psixoterapevtik ta’siri. Buxoro: BDU nashriyoti.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.03

